EN PAHAYAG
Kanni Juan

Paliwanag Tungkul ten Libru

En Pahayag kanni Juan ay nesulat dikona
kasalukuyan a usigan en Cristiano hidi gapu
ten pannampalataya di kanni Jesu-Cristo bilang
Panginoon. En pinakalayunin nen nangsulat ay
pabegsakkan en isip sakay biyagan en pag-asa
nen sinulatan na hidi. sakay pinayuwan na hidi a
manatili a tapat ten panahun nen paghirap sakay
paggusig.

En dikal a bahagi ni libruwid a iyad ay pahayag
sakay pangitain a insaysay ten pamamag-itan nen
simbulu a maintendiyan nen Cristiano hidi ti
panahunid a iyud, peru manatili a nakatagu ten
agum. Kona labi ten paksa nen essa a kansiyon,
en paksa ni libruwid a iyad ay paruway-ruway
ten iba-iba a paraan ten pamamag-itan nen iba-
iba a pangitain. Maski ni makpal sakay iba-iba
en kahulugan a neatdd ten nakasulat hidi haddi,
en pinakapaksa ni libruwidi ay malinaw. Ten
pamamag-itan ni Cristo a Panginoon ay daigan
nen Diyos en kadima na hidi, kabilang dan haddi ti
Satanas. Piremyuwan nen Diyos en anak na hidi a
tapat ti bigu a langet sakay bigu a luta ni maghari
dan siya.

Lasan nen Libru

Sapul 1:1-8

En dipalongu a pangitain sakay en sulat hidi ten

pittu a simbaan 1:9-3:22

En kasulatan a nakalukot a tehud a pittu a tatak
4:1-8:1

En pittu a trumpeta 8:2-11:19

En dragon sakay ten duwwa a halimaw 12:1-
13:18

En iba-iba a pangitain 14:1-15:8

En pittu a malukung neniyamut nen Diyos 16:1-
21

En kakkawasak nen Babilonia, sakay en kakkatalu

nen halimaw, en mabuli a propeta, sakay en
Diyablo 17:1-20:10

En katapusan a paghatul 20:11-15

En bigu a langet, en bigu a luta sakay en bigu a
Jerusalem 21:1-22:5

Katapusan a bilin 22:6-21

En Pahayag ni Jesu-Cristo a Insulat ni Juan

11ddi a libru ay sassulatan nen pangyayari hidi
a impahayag ni Jesu-Cristo. Inyatad nen Diyos i
pahayagid a iddi tanni ipeta na ten tagapagserbi
na hidi ni dnya en adeni dan a dapat a mangyari.
Impakapospos ni Cristo 1 bagayid a hidi iyad ten
tagapagserbi na a ti Juan ten pamamag-itan nen
pang-utus na ten anghel na. 2Ingkagi ni Juan en
atanan a netan na tungkul ten mensahi nen Diyos
a impahayag bi ni Jesu-Cristo. 3 Pinagpala en
mangbasa ti libruwid a iyad, sakay en mangsanig
hidi ten propesiya a ked haddi, sakay en mangtu-
pad ten atanan a nesulat haddi! Gapu atananid a
iyad ay adeni dan a mangyari.

Pagbati ten Pittu a Simbaan
4 Gubwat iyad kanni Juan, para ten pittu a sim-
baan ten prubinsiya a Asia.

Magkahud kam nakuwan ti pagpapala sakay
kapayapaan a gubwat ten Diyos. Siya en Diyos
ten kasalukuyan, Diyos ten nakalipas, sakay Diyos
a dumemat. Sakay iyad ay gubwat bi ten pittu a
ispiritu a ked ten atubengan nen trono na, > sakay
gubwat kanni Jesu-Cristo, en tapat a tistigu, en
panganay a dipalongu a biniyag ten patay hidi,
sakay Hari nen atanan a hari ti lutaiday.

Mahal na kitam, sakay pinalaya na kitam
ten kasalanan tam hidi ten pamamag-itan nen
kakkebuhus nen digi na. 6 Ginamet na kitam a essa
alahinen padi hidi a magserbi ten Diyos na sakay
Ama. Kao ni Jesu-Cristo en kapuriyan sakay en
kapangyariyan a awan ti katapusan! Amen.

7Tandaan moy! Dumemat siya a ked ten pan-
ganurin sakay ketan siya nen atanan, maski en
nangpika hidi ten wares na. Magsangetan atanan
tolay ti lutaiday gapu dikona. Sadya a magkakona

hud! Amen. _ ]
8 Kinagi nen Panginoon a Diyos a makapang-

yariyan ten atanan, “Sikan en Alpha ay ten

Omega,” Diyos ten kasalukuyan, Diyos ten nakali-
pas, sakay Diyos a dumemat.”

Pangitain Tungkul kdnni Cristo

9 Sikan ay ti Juan a kapatkaka moy, kaguman
moy ti paghirap sakay pagtiis a maranasan nen
kabilang hidi ten kahariyan na. Imbutak di ten
puduk a Patmos gapu impangaral ku en upos nen
Diyos sakay en katutuhanan aimpahayagniJesus.
10 Dikona aldew nen Panginoon, mentras a ked
dikoku en kapangyariyan nen Banal a Ispiritu ay

* 1:8 1:8 Alpha ay ten Omega: en Sapul ay ten Katapusan.

nasanig ku ten dadadggan ku en mabegsak a boses a
kumadn a tdnnug ni trumpeta. 11 Kinagi na, “Isulat
mu en ketan mu, sakay ipatawid mu ten pittu
a simbaan: ti Efeso, Esmirna, Pergamo, Tiatira,
Sardis, Filadelfia, sakay Laodicea.”

12Linumingatak tanni ketan ku ni deya en magu-
pos, ay netan ku en pittu a pagdattonan ti sim-
buwan a gintu. 13 Sakay mdgtaknag ten ditdngnga
nen pagdattonan ti simbuwan en kuman a Anak
nen Tolay, nakabadu siya ti malayon a hanggan
ten bulong na. Sakay tehud a baregkas a gintu
en rakaw na. 14 En ulu na sakay en buuk na
ay kuman a mapudew a dutdut ni tupa sakay
niyebe, sakay en mata na ay maggerab a kona ten
apoy. 15En basset na ay magsilang-silang a kumadn a
pinakintab a tangsu. Sakay en boses na ay kuman
a sarubusub ni tapaw. 16 Tatawid na ten kawanan
na a lima en pittu a biton, sakay magluwas ten
ngusu na en ispada a tehud a talas a magdili-
dilipot. En rupa na ay makasili a kona ten aldew.

17 Pakketa ku dikona ay kuméanndk a patay a
nalugmuk ten basset na. Peru intupu na dikoku
en kawanan na a lima sakay kinagi na, “Dyan ka
manteng! Sikan en Sapul sakay en katapusan,
18 sakay sikan en biyag. Natayak peru ilingan
mu, biyagak nadid, sakay en biyag ku nadid ay
awan dan ti katapusan. Tattawid ku nadid en ka-
pangyariyan nen kamatayan sakay en lugar nen
patay hidi. 19 Kaya isulat mu en netan mu, en
pangyayari nadid sakay en mangyari pa. 20 En
gustu a kagiydn nen pittu a biton a tatawid ku,
sakay en pittu a pagdattonan ti simbuwan a gintu

ayiddi: en pittu a pagdattonan ti simbuwan a gintu
ay en pittu a simbaan, sakay en pittu a biton ay en
anghel hidi ten pittu a simbaan.”

2

En Mensahi ten Simbaan ti Efeso
1“Isulat mu ten anghel nen simbaan ti Efeso:

“Iddi en pekagi nen tehud a tatawid ten pittu a
biton ten kawanan na a lima, sakay en maglakad
ten ditdngnga nen pittu a pagdattonan ti simbuwan
a gintu. 2 Tukoy ku en gamet mu, en pagud
mu sakay en tiyaga mu. Tukoy ku a awan mu
pappabayan en magkadukas a tolay, sakay pinur-
baan mu en magkukunwari hidi a apostol, kaya
napatunayan mu a magbulibuli hidi. 3 Tukoy ku bi
a matiyaga ka, nagtiis ka ti makpal a hirap alang-
alang dikoku, sakay awan ka nanghina. 4 Peru
iddi bi i sala kuwid dikomu: en pagmahal mu
dikoku dikona purumeru ka a sumampalataya
ay linumamig dan. 5 Alalahandn mu en dati mu
a kalagayan bagu ka a natdpduk; pagsisiyan mu
sakay adaggan en gamet mu a magkadukas, sakay
gamitdn mu a ruway en gaggamitdn mu ten pu-
rumeru. Ni awan ka magsisi, ay angayak haan
sakay ibutan ku ten pappagyanan na en simbuwan
mu. 8 Peruiddi biipanggustuwan kuwid dikomu:
sasala mu bi a kona dikoku en gamet nen Nicolaita
hidi.

7 “Ni makasanig kam, ay pakasanigan moy en
kakkagiyan nen Ispiritu ten simbaan hidi!

“En magtagumpay ay atdenan ku ti karapatan
a kuman ten bunga nen kayu a makapangatad ti
biyag a ked ten paraiso nen Diyos.

En Mensahi ten Simbaan ti Esmirna

8 “Isulat mu ten anghel nen simbaan ti Esmirna:

“Iddien pekagidikomu nen sapul ay ten katapu-
san, en natay sakay nabiyag a ruway. 9 Tukoy ku
en kahirapan a kasalukuyan mu nadid a danasan.
Tukoy ku a mahirap ka peru i tarudid ay maya-
man ka. Tukoy ku bi en pagsasesti dikomu nen
magkukunwari hidi a Judio, peru i tarudid ay
kampun hidi ni Satanas. 10 Dyan ka manteng
ten paggusig a adeni mu dan a danasan. Tandaan
mu: pepiresu nen diyablo en sangan dikomoy
bilang pagsubuk; magtiis kam ten alay nen sa-
pulu a aldew. Manatili ka a tapat hanggan ten
kamatayan, sakay piremyuwan taka ti kurona ni
biyag.

11 “Ni makasanig kam, ay pakasanigan moy en
kakkagiyan nen Ispiritu ten simbaan hidi!

En magtagumpay ay awan ddn makaennam ti
kaduwwa a kamatayan.”

En Mensahi ten Simbaan ti Pergamo

12 “Isulat mu ten anghel nen simbaan ti Perg-
amo:

“Iddi en pekaginen tehud a tawid ten matalas a
ispada, a tehud a talas a magdili-dilipot. 13 Tukoy
ku ni hadya ka a magyan, ten lugar a paghariyan
ni Satanas, peru nanatili ka a tapat dikoku. Awan
mu inaddggan en pannampalataya mu dikoku maski
dikona binunu ti Antipas a matapat ku a taga-
pagserbi, ti lugar moyen a pappagyanan ni Satanas.

14Peru tehuddk a sangan a bagay a salaan dikomu:
tehud a sangan hadn dikomoy a mangunonud ten
toldu ni Balaam a nangtoldu kanni Balac tanni
igiyya na en Israelita hidi a magkasala. Inakit
na hidi a kuman ten pagkain hidi a nealay ten
diyos-diyosan hidi, sakay mangalunya. 15 Tehud
bi a sangan dikomoy a mangunonud ten toldu
nen Nicolaita hidi. 16 Kaya pagsisiyan moy sakay
adaggan en kasalanan moy hidi! Ta ni awan ay
angayak hadn a pagdaka sakay geradn ku i tolayid
a hidi iyud ten pamamag-itan nen ispada a lu-
muwas ten ngusu ku.

17 “Ni makasanig kam, ay pakasanigan moy en
kakkagiyan nen Ispiritu ten simbaan hidi!

En magtagumpay ay atdenan ku ten nesaddi a
manna. Atdenan ku bi siya ti mapudew a batu
a tehud a nakasulat a bigu a ngaran a awan ti
makatukoy a iba nan en makatanggap la.

En Mensahi ten Simbaan ti Tiatira

18 “Isulat mu ten anghel nen simbaan ti Tiatira:

“Iddi en pekagi nen Anak nen Diyos a tehud a
mata a maggerab a kuman a apoy sakay en bdsset
na ay magsilang-siling a kuman a pinakintab a
tangsu. 19 Tukoy ku en gamet mu, en pagmahal
mu sakay katapatan, en pagserbi mu sakay tiyaga.
Tukoy ku a lalu a maganda en gamet mu nadid
nan ten purumeru. 20 Peru iddi bi i pangsalaan
kuwid dikomu: pappabayan mu ti Jezebel, en
babbi a magkukunwari a propeta. Tattolduwan
na sakay dayaan en tagapagserbi ku hidi, tanni
mangalunya, sakay kuman ten nealay ten diyos-
diyosan hidi. 21 Indtdenan ku siya ti pagkakataun

tanni pagsisiyan na sakay adaggan en pangngalunya
na, peru sala na. 22 Kaya magkasakit siya
ti malubha a kaguman en nakpaggamet hidi ti
pangngalunya dikona. Magdanas hidi ti matindi a
kahirapan ni awan di pagsisiyan sakay adaggan
en madukds a ginamet di a kaguman i babbiyid a
iyan. 23 Bunuwadn ku bi en atanan nen tagasunud
na hidi tdnni matukuyan nen atanan a simbaan a
sikdn en makatukoy ten pusu ay ti isip nen tolay
hidi. Piremyuwan ku en balang essa dikomoy
ayun ten ginamet moy.

24 Peru en agum a taga Tiatira a awan ndgsanig
ten madukas a toldu ni Jezebel, sakay awan

kinumabetu ten daddulawan a ‘madsalad a lihim
ni Satanas,” ay awanak dan ti idagdag a utus para

dikomoy. 25 Basta pumirmikam a matapat dikoku
hanggan ten kdssoli ku. 26 Para ten magtagumpay
sakay mangtupad ten kaluuban ku a hanggan ten
katapusan, ay iyatdd ku dikona en kapangyariyan
a kona ten tinanggap ku ten Ama ku a mamahala
ten bansa hidi. 27 Mamahala siya ten pamamag-
itan nen sarukud a bakal, sakay mugmugan na
en bansa hidi a kona ten pagmugmug ti binga.
28 Iyatad ku iyad dikona a kona ten pang-atdd nen
Ama ku dikoku. Iyatad ku bi dikona en talang-
umaga. 29 “Ni makasanig kam, ay pakasanigan
moy en kakkagiydn nen Ispiritu ten simbaan hidi!

3

En Mensahi Ten Simbaan ti Sardis _
1“Isulat mu ten anghel nen simbaan ti Sardis:

“Iddi en kinagi nen tehud a pittu a Ispiritu nen
Diyos sakay pittu a biton. Tukoy ku en gamet

mu; ten pangileng ay biyag ka, peru tarudid ay
patay ka. 2 Kaya lumukag ka! Sakay pabegsakkan
mu en nawarak palla hidi a katangian ten biyag
mu tanni awan tulos a matay. Netan ku en ga-
met mu a awan palla karapatdapat ten pangileng
nen Diyos ku. 3 Kaya alalahandn mu en bagay
hidi a tinanggap mu sakay nasanig. Gamitan
mu hidi iyud, pagsisiyan mu sakay adaggan en
atanan a magkadukas a ginamet mu. Ni awan ka
lumukag, ay angayak haan a kona ten kaddemat
nen magtakaw, sakay awan mu matukuyan en
odas nen kdddematku. 4Konapamanhud, ay tehud
a sangan dikomoy haan ti Sardis a iningatan di
en badu di a malinis, kaya makasabay ku hidi a
maglakad a nakabadu ti mapudew gapu karapat-
dapat hidi. > En magtagumpay ay mabaduwan ti
mapudew, sakay awan ku ibutan enngaran naten
libru nen biyag. Tenggiyan ku siya ten atubengan
nen Ama ku sakay nen anghel na hidi.

6 “Ni makasanig kam, ay pakasanigan moy en
kakkagiyan nen Ispiritu ten simbaan hidi!

En Mensahi ten Simbaan ti Filadelfia

7 “Isulat mu ten anghel nen simbaan ti
Filadelfia:

“Iddi en kinagi nen banal sakay mapagkati-
walaan, siya en mangtattawid ten susi ni David.
Awan ti makapdangsiradu ten binukasan na, sakay
awan ti makapangbukas ten siniraduwan na.
8 Tukoy ku en gamet mu hidi. Tukoy ku a
mahina ka peru sinunud mu en upos ku, sakay
nagin matapat ka dikoku. Kaya binukasan ku
en essa a pintuwan ten atubengan mu a awan

ti makapdngsiradu. 9 Tandaan mu! Angay ku
paluhudan ten atubengan mu en grupu hidi ni Sa-
tanas a magkabuli a magkukunwari a Judio. Haud
di a matukuyan a mahal taka. 10 Gapu nagtiyaga
ka a kona ten utus ku dikomu, ay ingatan taka
bi kdddemdat nen pagsubuk ten atanan a tolay ti
munduwiday. 11 Adeniydk dan a soli. Ingatan mu
en atanan a bilin ku dikomu, tanni awan ti maka-
pangagew ten piremyu mu. 12 En magtagumpay
ay gamitan ku a essa a adigi ten Templo nen Diyos
ku. Mégyan dan siya haud a awan ti katapusan,
iukit ku dikona en ngaran nen Diyos ku, sakay
en ngaran nen banuwan na. Siya iyad en bigu
a Jerusalem a dumibdbbi a gubwat dilanget ten
Diyos ku. Tukit ku bi dikona en bigu ku a ngaran.

13 “Ni makasanig kam, ay pakasanigan moy en
kakkagiyan nen Ispiritu ten simbaan hidi!”

En Mensahi ten Simbaan ti Laodicea

14 “Isulat mu ten anghel nen simbaan ti
Laodicea:

“Iddi en kinagi nen tehud a ngaran a Amen, en
matapat sakay tatarudan a tistigu, sakay siya en
naggubwatan nen atanan a linalang nen Diyos.
15 Tukoy ku en gamet mu. Tukoy ku a awan ka
malamig sakay awan ka bi mainit. Mas maga-
nda pa ni malamig ka dalla a lalabba oni mainit!
16 Nadid, gapu maligamgam ka, awan ka mainit
oni malamig ay iloktab taka! 17 Kdkkagiydn mu a,
‘Mayaman kami sakay sagana ten atanan a bagay
sakay awan dan ti kailangan pa,” peru en awan
mu tukoy ay kakakagbi ka, kahabaghabag, pubri,
burdk sakay eklas. 18 Kaya ipayu ku dikomu a

mamali ka dikoku ti puru a gintu tdnni talaga
a magin mayaman ka. Mamali ka bi dikoku ti
mapudew a badu tdnni mawan en tagama mu
ta eklas ka, sakay gamot ti mata tanni maketa
ka. 19 Punadn ku sakay parusaan en atanan a
minahal ku. Kaya magsumikap ka sakay pag-
sisiyan mu sakay addggan en kasalanan mu hidi.
20 Kedak ten pintuwan a magtoktok. Ni deya-
man en mangsanig dikoku sakay bukasan na en
pintuwan na ay sumaddappak, sakay maggatubeng
kami a kuman. 21 En magtagumpay ay maggetnud
a kasadat ku ten trono ku. Kona dikoku a nag-
tagumpay, ay kasadat ku nadid en Ama ku a
maggetnud ten trono na.

22 “Ni makasanig kam, ay pakasanigdn moy en
kakkagiyan nen Ispiritu ten simbaan hidi!”

4

En Pdagsamba Dilanget

1Kattapos ku a ketan i atananid a iyud, ay nake-
tadk ti bukas a pintuwan dilanget.

Sakay nasanig ku a ruway en boses a kuman
a tdnnug ni trumpeta a kinagi na, “Sumangkay
ka haddi ta ipeta ku dikomu en mangyari pa hidi
kattapos ni iyad.” 2 Pagdakaak a naputat ti Ispir-
itu, sakay netan ku en trono dilanget sakay en
mdéggetnud ten trono. 3 En rupa na ay magsilang-
silang a kona ten mahalaga a batu a jasper sakay
kornalina. Nelebut ten trono en balangaw a

kumadn a esmeralda. 4 Nelebut bi haud en duwa-
pulu ay ti dppat a trono, sakay balang essa ay

tehud a maggetnud a tagapangasiwa, magkapudew

en badu di sakay tehud hidi a manga kurona a
gintu. 5 Tehud a maggubwat ten trono a kilat,
sakay mamagunonud a galungogung ni kaddur.
Sakay tehud bi a pittu a maggitang a simbuwan
ten atubengan nen trono, iyud en pittu a ispiritu
nen Diyos. 6 Ten atubengdn nen trono ay tehud a
kuman a diget a bubug, tunay ti letmang a kona

ten kristal. _ .
Nelebut ten appat a panig nen trono en appat a

linalang a biyag a putat ti mata ten atubengan ay
ten adag di. 7 En purumeru a linalang a biyag ay
kumdn a leon. En kaduwwa ay kumdn a baka,
sakay en katallu ay kuman a tolay. En kadppat ay
kumdan a magegbdr a agila. 8 Balang essa dikodi ay
tehud a taggi-dnndm a pakpak; putat hidi ti mata
ten atubengan ay ten adagdi. Awan hidi umimang
a magkakansiyonan aldew ay ti gibi ti kona haddi:
“Banal, banal, banal, en Panginoon a Diyos a
makapangyariyan ten atanan.
En Diyos ten nakalipas, en Diyos ten
kasalukuyan, sakay en Diyos a dumemat.”
9Kada mdgkansiyon en dppat a linalang a biyag ti
papuri, parangal, sakay pasalamat ten maggetnud
ten trono a tehud a biyag a awan ti katapusan,
10 ay en duwapulu ay ti dppat a tagapangasiwa ay
lumuhud ten atubengan nen trono. Sambaan di
en maggetnud haud, en tehud a biyag a awan ti
katapusan. Iyalay di en kurona di ten atubengan
nen trono, sakay kakkagiyan di a,
11 “Panginoon mi sakay Diyos mi!
Karapat-dapat ka a tumanggap ti papuri,
karangalan, sakay kapangyariyan;
gapu siko en nanglalang ten atanan a bagay.

Sakay ginustu mu a manatili hidi, kaya
linalang mu hidi.”

S

En Kasulatan sakay en Kordero

1 Netan ku en essa a kasulatan a tatawid nen
maggetnud ten trono ten kawanan na a lima.
Tehud a sulat a magdili-dilipot, sakay nasir-
aduwan ti pittu a silyu. 2 Sakay naketadk bi
ti makapangyariyan a anghel a intanung na ti
mabegsak, “Deya en karapatdapat a mangsida ten
silyu sakay mangbukas ten kasulatan?” 3 Peru
awan ti ketan maski ni essa dilanget man, ti
lutaiday, oni maski ti disalad ni lutaiday, a
maari a mangbukas sakay mangileng ten lasan
nen kasulatan. 4 Minagsangetak ti hustu gapu
awan ti netan a karapatdapat a mangbukas sakay
mangileng ten lasan na. 35 Peru kinagi dikoku
nen essa ten tagapangasiwa hidi, “Dyan ka dan
magsanget! Ilingdn mu, en Leon a gubwat ten lahi
ni Juda, en anak ni David, en nagtagumpay. Siya
en tehud a karapatan a mangsida ten pittu a silyu
sakay mangbukas ten kasulatan a nalukot.”

6 Kattapos ay tehuddk a netan a essa a Ko-
rdero a magtakndg ten pag-itan nen tagapan-
gasiwa hidi sakay nen trono a napalebutan nen
appat a linalang a biyag. Tehud a palatandaan
a binunu dan siya. Tehud siya a pittu a saduk,
sakay pittu a mata, siya iyad en pittu a ispiritu
nen Diyos a pinaangay na ti buuwiday a mundu.
7 Ummadeni en Kordero sakay ginewat na en
kasulatan ten kawanan a lima nen maggetnud

ten trono. 8 Ten pdkkaalap na ten kasulatan, ay
linumuhud ten atubengan nen Kordero en appat
a linalang a biyag, sakay en duwapulu ay ti appat
a tagapangasiwa. Tehud a manga tawid a alpa
en balang essa sakay gintu a malukung a putat ti
insenso, a siya iyad en dasal nen tolay hidi nen
Diyos. 9 Sakay ndgkansiyon hidi ti bigu a kansiyon
a kona haddi:

“Siko en karapatdapat a mangalap ten kasulatan

sakay mangsida ten silyu na hidi.

Gapu binunu di ka, sakay ten pamamag-itan nen
digi mu ay tinubus mu para ten Diyos en
atanan a tolay,

ten bawat lahi, upos, banuwan, sakay bansa.

10 Ginamet mu hidi a essa a lahi ni hari sakay
kapadiyan
a magserbi ten Diyos;
sakay maghari hidi ti lutaiday.”

11 Kaileng ku a ruway ay nasanig ku en boses
nen linibu-libu sakay minilyon-milyon a anghel.
Pinalebutan di en trono, sakay en d&ppat a
linalang a biyag, sakay en tagapangasiwa hidi.
12Tkéakkansiyon di ti mabegsdk a:

“En Kordero a binunu ay karapatdapat
a tumanggap ti kapangyariyan, kayamanan,
karunungan, begsak,
karangalan, papuri sakay paggalang!”
13 Sakay nasanig ku a mamagkansiyonan en
atanan a linalang dilanget, ti lutaiday, disalad ni
lutaiday, ten diget sakay ten atanan a ked haud:

“Iyatad ten maggetnud ten trono sakay ten Ko-
rdero,

en kapuriyan sakay karangalan, kaluwalha-
tian sakay kapangyariyan
a awan ti katapusan!”
14 Sakay tummabbig en dppat a linalang a biyag,
“Amen!” Sakay linumuhud en atanan nen taga-
pangasiwa hidi sakay sinumamba.

6

En Silyu hidi

1 Mineta ku a sinida nen Kordero en essa ten
pittu a silyu. Sakay sdssanigdn ku a nagupos en
essa ten appat a linalang a biyag, en boses na
ay kuman a kaddur a kinagi na, “Karon had!”
2Kdileng ku ay netan ku en kabayu a mapudew, en
magkabayu ay tehud a tatawid a pana. Nadtdenan
siya ti kurona, sakay lummakad dan a angay
magtulos-tulos a magsakup.

3Sinida nen Kordero en kaduwwa a silyu, sakay
nasanig ku a kinagi nen kaduwwa a linalang a
biyag a, “Karon had!” ¢ Naketadk ddmman ti
kabayu a madidig. En magkabayu ay nadtdenan ti
kapangyariyan a magpasapul ti gera ti lutaiday
tdnni mamagbunuwan i tolay. Nadatdenan siya ti
atakdug a ispada.

> Sinida nen Kordero en katdllu a silyu, sakay
nasanig ku a kinagi nen katallu a linalang a biyag
a, “Karon had!” Naketadk ti kabayu a man-
gitet. Tehud a tatawid a timbangan en magkabayu.
6Tehudak a nasanig a boses a kuman a gubwat ten
pappagyanan nen appat a linalang a biyag. Kinagi
na, “Essa la a takal a sebada i mabaliyid nen
saldew a hornal, sakay tallu la a takal a arina i

mabaliyid ni halagaid a iyud. Peru dyan sidaan
en langis ni olibo sakay en alak!” 7 Sinida nen
Kordero en kadppat a silyu, sakay nasanig ku a
kinagi nen kadppat a linalang a biyag a, “Karon
had!” 8 Sakay netan ku en kabayu a malabut en ku-
lor na. En ngaran nen magkabayu ay Kamatayan,
sakay umunonud bi en Hades. Nadtdenan hidi ti
kapangyariyan ten kadppat a bahagi ni lutaiday
a magbunu ten pamamag-itan nen ispada, alap,
bisestu sakay magkatapang a hayup.

9 Sinida nen Kordero en kalimma a silyu, sakay

netan ku ten sarok nen altar en kaluluwa nen
binunu hidi gapu ten upos nen Diyos sakay ten

matapat di a pagtistigu. 10 Pinumdakraw hidi ti
tunay ti begsak, “Panginoon a Makapangyariyan,
banal sakay matapat! Dyan mu dan paalayan
en panghatul mu sakay pagparusa ten tolay hidi a
nangbunu dikomi.” 11 Nadtdenan en balang essa
dikodi ti magkapudew a badu. Sakay kinagiyan hidi
a umimang pa ti sabadit a panahun hanggan ni
awan mabuu en bilang nen kakkapatkaka di hidi
sakay kakagumanan ten pagserbi kdnni Cristo, a
bunuwan bi a kaparehu di.

12 Dikona sinida nen Kordero en kadnndm a
silyu, ay minaglinug ti tunay ti begsak. Ngin-
umitet en aldew a kona ten damit a pagluksa
sakay en bulan ay dinumidig a kona ten digi.
13 Minagkaragrag en biton hidi dilanget a kona ten
kéakkaragrag nen butang hidi nen kayu a igos ni
pardssan ti mabegsdk. 14 Minawan en langet a
kona ten kasulatan a bigla a linukot. En bukid
hidi sakay en puduk hidi ay mindgkawan ten dati
di a puwestu. 15 Tinumagu ten kuwe-kuweba

sakay ten batu-batu hidi en hari hidi ti lutaiday,
kona bi hud en gubernador hidi, en pinunu hidi
ni sundalu, en magkayaman hidi, en tehud hidi a
kapangyariyan, sakay en atanan a tolay alipin ay
ten malaya. 16 Sakay kinagi di ten bukid hidi ay
ten batu hidi a, “Taporan moy kami tdnni awan
mi ketan en rupa nen maggetnud ten trono, sakay
tdnni awan mi dan mabati en iyamut nen Kordero!
17 Gapu dummemadt dédn en makadnteng a aldew
nen kakkebuhus nen iyamut di, a awan ti maka-
pangtaggad!”

7

En 144,000 a Minarkaan ti Israel

1 Kéattapos ni iyud ay naketadk ti dppat a anghel
a magtaknag ten appat a suluk ni munduwiday.
Pugaddan di en appat a paras tanni awan pala
bumugsu ten luta, ten diget, o ni ten hadya man
a kayu. 2 Sakay naketadk ti essa pa a anghel
a magsangkay a gubwat ti sikatan, tawid na en
pagmarka nen Diyos a biyag. Pindkrawan na en
appat a anghel a indtdenan nen Diyos ti kapang-
yariyan a mangsida ten luta ay ten diget. 3 Kinagi
na dikodi, “Dyan moy pa sidaadn en luta, en di-
get, sakay en kakayuwan. Urayan moy pa a ma-
markaan tam en muding nen tagapagserbi hidi
nen Diyos tam.” 4 Sakay nasanig ku en bilang
nen namarkaan, 144,000 gubwat ten sapulu ay ti
duwwa a lahi ni Israel:
5ten lahi ni Juda 12,000,
ten lahi ni Ruben 12,000,
ten lahi ni Gad 12,000,
6ten lahi ni Aser 12,000,

ten lahi ni Neftali 12,000,
ten lahi ni Manases 12,000,
7ten lahi ni Simeon 12,000,
ten lahini Levi 12,000;

ten lahi ni Isacar 12,000,
8ten lahi ni Zabulon 12,000,
ten lahi ni Jose 12,000,

ten lahi ni Benjamin 12,000.

En Nagtagumpay hidi ten Atanan a Bansa

9 Kdttapos niiyud, ay netan ku en tunay ti kakpal
ni tolay a awan ti makakaya a mangbilang! Gub-
wat hidi ten bawat bansa, lahi, banuwan, sakay
bawat upos. Magtaknag hidi ten atubengan nen
trono sakay nen Kordero, sakay nakabadu hidi
ti mapudew a tehud a manga tawid a palaspas.
10Sakay ipappakraw di, “En kaligtasan ay maggub-
wat ten Diyos tam a mdaggetnud ten trono sakay ten
Kordero!” 11 Tinumakndg en atanan nen anghel
hidi a nepalebut ten trono, sakay en tagapan-
gasiwa hidi ay ten dppat a linalang a biyag. Linu-
muhud hidi ten atubengan nen trono sakay sinu-
mamba ten Diyos. 12 Kinagi di, “Amen! Kao nen
Diyos tam en kapuriyan, kaluwalhatian, karu-
nungan, pasalamat, karangalan, kapangyariyan,
sakay begsak a awan ti katapusan! Amen.”

13 Sakay tinanungdk nen essa ten tagapan-
gasiwa hidi, “Deya i nakabaduwen hidi ti ma-
pudew, sakay hddya i gubwat diyid?” 14 “Awan ku
ben tukoy,” kagi ku. “Siko i makatukuyid.”

Sakay kinagi na dikoku, “Hidi en nagtagum-
pay kattapos nen mahigpit a pahirap. Lininis di
sakay pinapudew ten digi nen Kordero en badu di.
15Tyanidahilanid ni bakin ked hidi ten atubengan

nen trono nen Diyos sakay magserbi dikona ten
templo aldew ay ti gibi. Sakay en maggetnud ten
trono en mangalaga dikodi. 16 Awan dan hidi
magaldp o ni mauwaw; awan dan hidi makagkag
ten aldew oni mapasi ten d&nyaman a matindi a init.
17 Gapu en Kordero a ked ten ditdngnga nen trono
en mangalaga dikodi. Iyangay na hidi ten bukal
hidi a makapangatad ti biyag; sakay pahidan nen
Diyos en atanan a luwa ten mata di.”

8

En Kapittu a Silyu

1Dikona sidadn nen Kordero en kapittu a silyu,
ay nagkahud ti katahimikan dilanget ten alay nen
manga kalahating odas. 2 Kattapos ay netan ku
en pittu a anghel a magtaknag ten atubengan nen
Diyos, sakay nadtdenan en balang essa dikodi ti
trumpeta. 3 Dummemat en essa pa a anghel a
tehud a tawid a pagtutudan ti insenso a gintu,
sakay angay tinumakndg ten atubengan nen altar.
Indatdenan siya ti makpal a insenso para iyalay na
ten gintu a altar ten atubengan nen trono a kagu-
man en dasal nen pinili hidi nen Diyos. ¢ Magdisu-
disunu en asok nen insenso a gubwat ten lima nen
anghel a tamu ten atubengan nen Diyos kaguman
en dasal nen pinili hidi nen Diyos. 5 Kattapos ni
iyud, ay nangalap en anghel ti genggeng ten altar
sakay indatton na ten pagtutudan ti insenso, sakay
imbudas na ten luta. Pagdaka a nagkaddur, tehud
a galungogung, nagkilat, sakay naglinug.

En Pittu a Trumpeta

6Sakay hinumanda en pittu a anghel tanni yopy-
opan di dan en trumpeta di.

7 Dikona yopyopan nen purumeru a anghel en
trumpeta na, ay naguden ti iyelo sakay apoy a
tehud a kahalu a digi. Minatutud en katallu a ba-
haginen luta, en katallu a bahagi nen kakayuwan,
sakay en atanan a biyag a lamon.

8 Dikona yopyopan nen kaduwwa a anghel en
trumpeta na, ay tehud a tinumdappug ten diget a
kuman a dikal bukid a maggapo-apoy. Nagin digi en
katéllu a bahagi nen diget. 9 Minagkatay en katallu
a bahagi nen linalang hidi a ked ten diget, sakay
minawasak en katallu a bahagi nen sasakyan hidi
a pangdiget.

10 Dikona yopyopan nen katdallu a anghel en
trumpeta na, ay minatapduk a gubwat dilanget
en dikal a biton. Maggita-gitdng a kuman a sim-
buwan, sakay tinumdppug ten katallua bahaginen
konayan hidi sakay bukal. 111 bitonid a iyud
ay ngangngaranan a Mapet. Pinumet en katallu a
bahagi nen dinom, sakay makpal a tolay en natay
kattapos di a nakainom ti dinomid a iyud.

12 Dikona yopyopan nen kadppat a anghel en
trumpeta na, ay napinsala en katallu a bahagi
nen aldew, nen bulan, sakay nen biton hidi, kaya
nawan en katallu a bahagi nen demlag di. Dinu-
miklam en katallu a bahagi nen maghapun, sakay
awan dan ti nangdemlag ten katallu a bahagi nen
magdamag.

13 Kattapos ni iyud ay naketadk ti agila a
magegbar ten kalawakan. Nasanig ku en
ipappdkraw na a, “Tunay a makaadnteng i

mangyariyid ten Kked hidi ti munduwiday
kattannug nen tallu pa a trumpeta, ni yopyopan
dan nen tallu a anghel!”

9

1 Nadid, dikona yopyopan nen kalimma a
anghel en trumpeta na, ay naketaak ti essa a biton
a natapduk ten luta; inyatad ten biton en susi nen
abbut a tunay ti kadsalad. 2 Dikona bukasan na en
abbut ay lummuwas en asok a mabagal a kuman
a asok nen dikal a tutud, kaya dinumiklam en
aldew sakay en kalawakan. 3 Minamagluwasan
en dudun hidi ten asok sakay kinumalat ten luta.
Nadatdenan hidi ti kapangyariyan a mangpasaket
ti kona ten daggas nen annepet. 4 Nakagiyan hidi
a dyan di sidadn en lamon hidi, kakayuwan oni
dnyaman a mula. Nan en tolay la hidi a awan ti
marka nen Diyos ten muding di en pasaketan di.
5 Awan napakultadan en dudun hidi a bunuwdén
en tolay hidi, nan pahirapan di la hidi ten alay
nen limma a bulan. Kuman a daggas nen kagat
ni annepet en kagat nen dudun hidi. 6 Ten alay ni
panahunid a iyud ay aryokan nen tolay hidi en
kamatayan, peru awan di ketan. Gustuwan di a
matay, peru adeyuwan hidi nen kamatayan.

7Kumdn a kabayu a nakahanda para ti labanan

en dudun hidi. Tehud hidi a kuméan a kurona a
gintu, sakay en rupa di ay kuman a rupa ni tolay.

8 Kumadn a buuk ni babbi en buuk di, sakay kumén
a ngipan ni leon en ngipan di. 9 Tehud a takdap
en rakaw di a baluti a bakal, sakay en lapaklapak
nen pakpak di ay kuman a karudukud nen mak-
pal a karuwahe a guyud ni kabayu a pasugud ti

labanan. 10Tehud hidi a ipos a tehud a tibu a kona
ten annepet. Ked ten ipos di en kapangyariyan di
a magpasaket ti tolay ten alay nen limma a bulan.
11 En pinunu di ay en anghel a méagbantay ten dbbut
a tunay ti kadsalad. En ngaran na ten upos a
Hebreo ay Abadon, sakay ti Griego ay Apolion (en
kahulugan na ay “Tagapagsida.”)

12Linumipas dédn en purumeru a pahirap; tehud
padi a duwwa a pademat.

13 Dikona yopyopan nen kadnndm a anghel en
trumpetana, ay nasanig ku en boses a maggubwat
ten dppat a suluk nen gintu a altar a ked ten
atubengan nen Diyos. 14 Kinagi na ten kadnnam
a anghel a tehud a trumpeta, “Okbisan mu en
appat a anghel a nakagapus ten gilid nen dikal a
dinom a Eufrates.” 15 Kaya pinalaya en dppat a
anghel ay tdnni mangbunu ten katallu a bahagi
nen atanan a tolay ti munduwiday. Sadya a
nelaan hidi para ti iyad ten tama a odas, aldew,
sakay taon. 16 Nakagi dikoku a en bilang nen
sakup di a sundalu a nakakabayu ay duwwa a
datosamilyon. 17 Netan ku ten pamamag-itan nen
pangitain en kabayu hidi. En magkabayu hidi ay
tehud a baluti a madidig a kakulor ni apoy, asul a
kuman a safiro, sakay madilaw a kuman a asupre.
Kuman a ulu nileon en ulu nen kabayu hidi, sakay
tehud a magluwas ten ngusu di a apoy, asok, sakay
asupre. 18 Hidi iyad en tallu a salot a nangbunu ten
katallu a bahagi nen katolayan ti munduwiday,
apoy, asok, sakay asupre a magluwas ten ngusu
di. 19 En kapangyariyan nen kabayu hidi ay ked
ten ngusu di, sakay ten ipos di. En ipos di ay

kuman a biklat a tehud a ulu, saiyad en gamitan
di a pagpasaket ti tolay.

20 En tolay hidi a nawarak, en awan hidi natay
ten salot ay awan hidi nagsisi. Awan hidi in-
umimang a magsamba ten dimonyo hidi, sakay
ten diyos-diyosan hidi a hidi labi en nangga-
met. Diyos-diyosan hidi a gintu, silber, tangsu,
batu, sakay kayu a awan maketa, makasanig,
oni makalakad. 21 Awan di bi pinagsisiyan en
pammunu di, pdgdaya, pdngngalunya sakay pagtakaw.

10

En Anghel sakay en Badit a Kasulatan

1 Kéttapos ay naketadk ti essa pa a makapang-
yariyan a anghel a magdibabbi a gubwat di-
langet. Nabalut siya nen panganurin sakay tehud
a balangaw ten doluwan na. Makasili a kuman a
aldew en rupa na, sakay kuman a adigi a apoy en
babdsset na. 2 Tehud siya a tatawid a nakabukas a
badit a kasulatan. Sakay intappak na ten diget en
kawanan na a basset, sakay en kawiri ay ten luta.
3 Sakay pinumakraw siya, en boses na ay kuman a
oryab nileon. Tindbbig siya nen pittu a maggalun-
gogung a kaddur. 4 Kallipas nen galungogung nen
kaddur ay isulat ku dan nakuwan peru nasanig ku
en boses a gubwat dilanget a kinagina, “Ilihim mu
en kinagi nen pittu a kaddur, dyan mu déan isulat!”

5 Sakay indisunu nen anghel a netan ku a
tumattappak ten diget sakay ten luta en kawanan
na a lima, 6 sakay nanumpa ten ngaran nen Diyos
a tehud a biyag a awan ti katapusan a nanglalang
ten langet, ten luta, ten diget, sakay ten atanan

a ked haud. Kinagi nen anghel, “Awan dan mag-
malay! 7 Kapag yinopyopan dan nen kapittu a
anghel en trumpeta na, ay igamet dan nen Diyos
en lihim na a planu a kona ten impahayag na ten
tagapagserbi na hidi a propeta.”

8 Kattapos ay ndkpdgguron dikoku a ruway en
boses a nasanig ku a gubwat dilanget, kinagi na,
“Umadeni ka ti anghelen a tumattappak ti digeten
sakay ti lutaen, sakay alapan mu en tatawid na
a kasulatan a nakabukas.” 9 Kaya ummadeniyak
ten anghel sakay inagid ku en kasulatan. Kinagi
na dikoku, “Alapan mu sakay kanan mu. Mapet
iyan ti gusok muwen, peru matam-is a kona ten
pulut ti ngusu muwen.” 10 Inalap ku en kasula-
tan sakay kinan ku. Matam-is ngani a kona ten
pulut, peru dikona metalldn ku dan ay pinumet en
gusok ku. 11 Sakay kinagi di dikoku, “Kailangan
a ipahayag mu a ruway en pekagi hidi nen Diyos
tungkul ten tolay hidi, bansa, upos, sakay hari.”

11

En Duwwa a Tistigu

1 Kattapos, ay tehud a nangatdd dikoku ti
pagsukat a kuman a sarukud sakay kinagi na
dikoku, “Tumaknag ka, ta angen mu sukatan en
templo nen Diyos sakay en altar. Bilangan mu
bi en magsamba hidi haud. 2 Peru dyan mu dan
sukatan en laguwerta nen templo, ta neatad dan
iyud ten tolay hidi a awan maka-diyos. Awan di
igagalang en Banal a Siyudad ten alay nen appat
a pulu ay ti duwwa a bulan. 3 Peru utusan ku en
duwwa ku a tistigu a nakabadu ti kostal, sakay ten

alay nen 1,260 a aldew ay ipahayag di en mensahi
a gubwat ten Diyos.”

47 tistiguwid a hidi iydd ay en duwwa a ponan
a olibo sakay en pagdattonan ti simbuwan a ked
ten atubengdn nen Panginoon ti lutaiday. > Ni
tehud a masor a mangpasaket dikodi, ay lumuwas
en apoy ten ngusu di a mangtutud ten kadima
di. Ni magkakonahud ay matay en balang masor
a mangpasaket dikodi. 6 Tehud hidi a kapang-
yariyan a mangpugadtenuden dilanget mentras a
magpahayag hidi ten mensahia gubwat ten Diyos.
Tehud bi hidi a kapangyariyan a pagin-digiyan
en dinom, sakay mangpademat ti salot ti lutaiday
dnyaman a odas a gustuwan di.

7 Kattapos di a magpatunay, ay umawas en
essa a halimaw ten abbut a tunay ti kadsalad
sakay mdkpaglaban dikodi. Taluwdan hidi nen
hayup sakay bunuwdan na hidi, 8 en bangkay di
ay mapappabayan ten karsada nen dakila a siyu-
dad a en patalinhaga a pagngaran di ay Sodoma
oni Egipto. Haud bi a nepaku ten kudus en
Panginoon di. 9 Ten alay nen tallu a aldew ay
ti kalahati, en bangkay di ay &aelingdn nen kato-
layan a gubwat ten iba-iba a lahi, tribu, upos,
sakay bansa. Awan hidi pumayag a ilabbang en
bangkay hidi. 10 Ipagsaya nen atanan a tolay ti
munduwiday en kakkatay nen duwwa a tistigu.
Mamadggatdddan hidi ti rigalu ten kasayaan di,
gapu i duwwaid a iyad a propeta ay nangatad
dikodi ti dikal a kahirapan. 11 Peru kéllipas nen
tallu a aldew ay ti kalahati, ay summaddap dikodi
en angas a makapangatad ti biyag a gubwat ten

Diyos, sakay tinumaknag hidi. Minedantingan ti
hustu en naketa hidi dikodi. 12 Sakay nakasanig
hidi ti mabegsak a boses a gubwat dilanget a ki-
nagi na, “Sumangkay kam haddi!” Sinumangkay
hidi dilanget ten pamamag-itan nen panganurin
mentras a umdeleng en kadima di hidi. 13 Sakay ti
odasid biyid a iyud ay naglinug ti tunay ti begsak.
Nasida en kasapulu a bahagi nen siyudad, sakay
pittu a libu a tolay en natay. Minedntingan en
naburay hidi a tolay, sakay pinuri di en Diyos
dilanget.

14 Lummipas dan en kaduwwa a pahirap, sakay
dumdaddadedemat dan en katallu.

En Kapittu a Trumpeta
15 Nadid, dikona yopyopan dan nen kapittu a
anghel en trumpeta na, ay tehud a magkabegsak

a boses a gubwat dilanget a nagkagi, “Nadid en

paghari ti munduwiday ay neagton dan ten Pangi-

noon tam, sakay ten pinili na. Sakay maghari siya

a awan ti katapusan!” 16 Sakay en duwapulu ay

ti dppat a tagapangasiwa a maggetnud ten trono

di ten atubengan nen Diyos ay linumuhud sakay

sinumamba dikona. 17 Kinagi di,

“Panginoon a Diyos a Makapangyariyan ten
atanan, Diyos ten kasalukuyan, sakay Diyos
ten nakalipas!

Magpasalamat kami ta ginamit mu en kapang-
yariyan mu a awan ti katapusan

sakay nagsapul ka dan a maghari!
18 Maiyamut a tarud en awan hidi tumenggi

dikomu. o _
Gapu dinumemat ddn en panahun nen iya-
mut mu,

en paghatul ten patay hidi,
sakay en pagpiremyu mu ten propeta hidi a taga-
pagserbi mu,
sakay ten banal mu hidi, sakay ten atanan a
tehud a anteng dikomu,
mataas ay ti mababa.
Panahun déan tanni puksadn mu en nangsida hidi
ti munduwiday.”

19 Sakay nabukasan en templo nen Diyos di-
langet, netan en Kaban nen Tipan ten disalad.
Kattapos ay nagkahud ti kilat, sakay nagkaddur.
Nagkahud ti magkabegsdk a reraw, naglinug, sakay
naguden ti iyelo.

12

En Babbi sakay en Dragon

1Kattapos ni iyud ay tehud a linumitaw dilanget
a makataka-taka a senyal. Tehud a essa a babbi a
nabaduwan ten aldew sakay magtopu ten bulan:
en ulu na ay tehud a kurona a sapulu ay ti duwwa
a biton. 2 Paghilaban dan siya kaya magpakraw
gapu ten saket a mabati na ten paggenak na.

3 Tehud pa a essa a senyal en linumitaw di-
langet: essa a madidig a dragon a tunay ti kadikal.
Tehud siya a pittu a ulu sakay sapulu a saduk,
tehud a manga kurona en balang essa ten ulu
na hidi. 4 Kinarid na ten ipos na en katdllu a
bahagi nen biton hidi dilanget sakay insapwar na
ten luta. Kattapos ay tinumakndg siya ten doyadan
nen babbi a magenak tanni itdlmok na en anak
kalluwas na. > Minagenak en bdbbi ti lallaki, peru
tehud a nangagew ten anak sakay inyangay na ten

Diyos, ten trono na. I anakid a iyad en netakda
a maghari ten atanan a bansa ten pamamag-itan

nen sarukud a bakal. 6 Ginuminan en bébbi ten
kaparangan, ten lugar a inhanda nen Diyos para

dikona. Maalagaan siya haud ten alay nen 1,260 a
aldew.

7 Kéattapos ni iyud ay nagkahud ti gera dilanget.
Inggiyya ni Miguel en anghel na hidi a geraan en
dragon sakay en nasakupan na hidi. & Minatalu
en dragon sakay en nasakupan na hidi, sakay
pinalayas hidi dilanget. ® Imbut en dikdl a dragon,
siya en matanda a biklat a en ngaran na ay
Diyablo oni Satanas, dinaya naibuuwid a mundu.
Imbut siya ti lutaiday a kaguman en nasakupan
na hidi.

10 Sakay nasanig ku en mabegsdk a boses a
gubwat dilanget a kinagi na,

“Dinumemat dan en pagligtas nen Diyos! Im-
peta na dan en begsak na bilang hari! Impeta bi
ni Cristo en kapangyariyan na! Gapu pinalayas
dan dilanget en maggausigan a aldew ay ti gibi
ten kakkapatkaka tam hidi. 11 Nagtagumpay hidi
kontra ten diyablo ten pamamag-itan nen diginen
Kordero, sakay ten pagtistigu di ten katutuhanan
gapu awan di kinasayangan en biyag di. 12 Kaya
magsaya kam, sikam a mdagyan dilanget! Peru
makaaanteng i danasan moyid sikam luta ay ti
diget, ta en dikal a iyamut nen diyablo ay ibaling
na dikomoy! Gapu tukoy na a sabadit dalla en
panahun na.”

13 Dikona ketan nen dragon a imbut siya ti lu-
taidi, ay hinagad na en babbi a nang-enak ten anak
a lallaki. 14 Peru nadtdenan en bdabbi ti pakpak

ni dikal a agila tdnni makaegbar siya a tamu ten
kaparangan. Itagu siya haud ten alay nen tallu a
taon ay ti kalahati tanni maligtas siya ten iyamut
nen dragon. 15 Mindng-obla en biklat ti dinom a
kuman a konayan tanni meanud en babbi. 16 Peru
ginumangngak en luta sakay sindngrop na en di-
nom a inyobla nen dragon kaya naligtas en babbi.
17 Gapu ten iyamut nen dragon, ay binalingan na
a geraan en naburay a lahi nen babbi. Hidi iyad
en tolay hidi a sumdssunud ten utus nen Diyos
sakay nanatili a tapat ten inhayag ni Jesus a katu-
tuhanan. 18 Sakay tinumakndg ten gilid nen diget
en dragon.

13

En Duwwa a Halimaw

1 Kattapos ay naketadk ti halimaw a inumuwat
ten diget, tehud siya a pittu a ulu sakay sapulu
a saduk. Tehud a kurona en bawat saduk na,
sakay bawat essa ten ulu na ay tehud a nakasulat
a ngaran a panglait ten Diyos. 2 En halimaw
ay kuman a idsura ni leopardo, en babasset na
ay kuman a bdasset ni 0so, sakay en ngusu na
ay kuman a ngusu ni leon. Inyatdd nen dragon
dikona en sadili na a begsak, en trono na, sakay
en malawak na a kapangyariyan. 3 En essa ten ulu
hidi nen halimaw ay kumdan a nagkahud ti dikal a
talingu, a ni ilingan ay kakkatayan peru nagpiyya.
Kaya minagtaka en atanan tolay ti munduwiday
sakay inumunonud hidi dikona. 4 Sinamba nen
atanan a tolay en dragon gapu inyatad na en
kapangyariyan na ten halimaw. Sinamba di bi

en halimaw a kinagi di, “Deya makapangpan-
tayid ten halimaw? Deya makakayaid a lumaban
dikona?”

5 Pinakultadan en halimaw a makapagham-
bug, manglait ten Diyos, sakay maghari ten alay
nen appat a pulu ay ti duwwa a bulan. ¢ Linait
na ngani en Diyos, en ngaran nen Diyos, en
pappagyanan nen Diyos, sakay en atanan nen ked
dilanget. 7 Pinakultadan bi en halimaw a mang-
gera sakay mangtalu ten pinili hidi nen Diyos.
Sakay naatdenan siya ti karapatan a mamahala ten
balang lahi, tribu, upos, sakay bansa. 8 Sumamba
dikona atanan tolay a ked ti lutaiday, puwera la
ten tolay hidi a nakasulat en ngaran di ten libru
nen biyag sapul pa dikona a lalangan i munduwi-
day. I libruwid a iyad ay babbantayan nen nabunu
a Kordero.

9 “En makasanig ay madgsanig! 10 En netakda
a mabihag ay sadya a mabihag; en netakda a
matay ti ispada ay sadya a matay ti ispada. Kaya
kailangan a magpakatatag sakay magin tapat en
pinili hidi nen Diyos.”

11 Nadid, naketadk damman ti essa pa a hali-
maw a linumitaw ten luta. Tehud siya a duwwa
a saduk a kona ten saduk nen bul-u a tupa,
peru en paggupos na ay kuman a paggupos nen
dragon. 12 Ginamit na en atanan a kapang-
yariyan nen purumeru a halimaw tanni patupad
na en kagustuwan na. Pinilit na a pinasamba
ten atanan a tolay ti munduwiday en purumeru
a halimaw, en tehud a talingu a makatay peru
nagpiyya. 13 Naggamet ti makataka hidi a bagay
en kaduwwa a halimaw, ndngpadibabbi pa ti

apoy a gubwat dilanget a delingdn nen katolayan.
14 Lininlang na en atanan a tolay ti lutaiday ten
pamamag-itan nen makataka hidi a gdggamitan na
ten atubengan nen purumeru a halimaw. Naakit
na en katolayan a maggamet ti ribultu nen pu-
rumeru a halimaw, en natalinguwan ti ispada
peru nagpiyya. 15 Pinakultadan en kaduwwa
a halimaw a datdenan na ti biyag en ribultu.
Kaya nakapagupos en ribultu, sakay pinabunu

na en atanan nen awan hidi sumamba dikona.
16 Sapilitan a pinamarka nen kaduwwa a halimaw

enkawanan alima oni muding nen atanan a tolay.
Mataas man oni mababa, mayaman oni mahirap,
alipin sakay malaya. 17 Sakay awan ti maari a
mamali oni maglaku mentras a awan ti marka

nen ngaran nen halimaw, oni nomiru a katumbas
nen ngaran na.

18 Kailangan hdaddi en karunungan: maari a
matukuyan nen deyaman a matalinu en kahu-
lugan nen bilang a katumbas nen ngaran nen
halimaw, gapu ngaran iyad ni tolay. En bilang na
ay 666.

14

En Kansiyon nen Tinubus hidi

1 Nadid, kaileng ku ay netan ku en Kordero
a magtaknag ten Bukid a Sion, kaguman na en
144,000 a tolay. Nakasulat ten muding di en
ngaran nen Kordero sakay en ngaran nen Ama
na. 2 Sakay nasanig ku en boses a gubwat di-
langet a kuman a tdnnug ni tagmak ten diget sakay
galungogung ni kdddur. En boses a nasanig ku ay
kumadn a tdnnug nen mamagtugtugan hidi ti alpa.

3 Mégkansiyon en 144,000 ti bigu a kansiyon ten
atubengan nen trono, ten appat a linalang a biyag,
sakay ten tagapangasiwa hidi. Awan ti agum a
makakansiyon ti kansiyonid a iyud nan hidi la a
tinubus ti munduwiday. 4 Hidi iyad en l1allaki hidi a
nanatili a malinis, awan hidi nagkahud ti &nyaman
a kaugnayan ti babbi. Inunonud di en Kordero
hadya man en angayan na. Tinubus hidi ten buu a
katolayan bilang purumeru a alay ten Diyos sakay
ten Kordero. > Awan di napurbaan a nagbuli-bulj,
sakay awan ti mepintas dikodi.

En Tdllu a Anghel

6 Kattapos ay naketadk ti essa pa a anghel a
magegbar ten kalawakan. Tatawid na en awan
ti katapusan a Maganda a Bareta tanni ipan-
garal ten tolay ti lutaiday, ten bawat bansa,
lahi, upos, sakay banuwan. 7 Kinagi na ti
mabegsak, “Magkahud kam ti dnteng ten Diyos,
sakay parangalan moy siya! Gapu dinumemat
dan en odas nen pdghatul na. Sambadan moy en
Diyos a nanglalang ten langet, luta, diget, sakay
ten bukal hidi nen dinom!”

8Tehud a inumunud a kaduwwa a anghel sakay
kinagi na, “Binumagsak dan! Binumagsak dan en
makapangyariyan a Babilonia! Pinainom na en
atanan a tolay ten alak nen kahalayan na!”

9 Sakay inumunud ddmman en katdllu a anghel
sakay impakraw na a, “Ni deyaman en sumamba
ten halimaw sakay ten ribultu na, sakay en nag-
pamarka ten muding na oni ten lima na, 10 ay
painoman nen Diyos ten alak nen iyamut na a
awan ti hahalu a nebuhus ten tasa nen iyamut

na. Pahirapan hidi ten apoy sakay ten asupre
ten atubengan nen banal hidi a anghel sakay nen
Kordero. 11 En asok nen apoy a mangpahirap
dikodi ay magdisunu a awan ti katapusan. Aldew
ay ti gibi ay awan makaimang ten paghirap di en
sinumamba hidi ten halimaw sakay ten ribultu
na, sakay en namarkaan hidi ten ngaran na.”

12 Kailangan a magpakatatag en pinili hidi nen
Diyos, en sumassunud hidi ten utus nen Diyos
sakay manatili ten pdnnampalataya kanni Jesus.

13 Sakay nasanig ku en boses a gubwat dilanget
a kinagi na, “Isulat mu iddi: sapul nadid ay pinag-
pala en magserbi hidi ten Panginoon a hanggan
kamatayan!” Sakay kinagi nen Ispiritu, “Tataru-
dan! Matapos dan en paghirap di, gapu en mang-
patunay ten katapatan di hidi ay en ginamet di.”

En Pdggapas
14 Kdileng ku, ay naketadk ti mapudew a diklam.
Sakay maggetnud ten panganurin en kuman a
Anak nen Tolay, tehud siya a kurona a gintu sakay
tehud a tatawid a matalas a gapas.

15 Sakay naketadk ti essa pa a anghel a linu-
muwas ten templo. Sakay kinagi na ti mabegsak
ten maggetnud ten panganurin, “Gamitan mu dan
i1 gapas muwen, maggapas ka dan gapu sdkgapas
dan, nalutu dan en gapasdn ti lutaiday! 16 Ginamit
ngani nen maggetnud ten panganurin en gapas na,
sakay ginapas na en dapat a gapasan ti lutaiday.

17 Nadid, tehud ddmman a essa a anghel a linu-
muwas ten templo dilanget; tehud bi siya a tawid
a matalas a karit.

18 Tehud a linumuwas a essa pa a anghel ten
altar. Siya en nakabahala ten apoy ten altar.
Kinagi na ten anghel a tehud a tawid a matalas
a karit, “Gamitan mu dan i karit muwen, aniyan
mu dan en atanan a kaubasan ti lutaiday, ta
nagkalutu dan!” 19 Kaya ginamit nen anghel en
karit na, sakay binuras na en atanan a ubas,
sakay induru na ten pdgpaspassan ti ubas. En
pagpdspdssan ti ubas ay simbulu nen matindi a
iyamut nen Diyos. 20 Pindspds di en ubas hidi ten
luwas nen banuwan, sakay sapul ten pagpaspassan
ay linumangap en digi a inumabut en lawak na
ti hanggan tallu a datos a kilumetru sakay halus
duwwa a metros en kabattong na.

15

En Katapusan hidi a Salot
1 Sakay netan ku bi en essa pa a makataka a
pangitain dilanget: tehud a pittu a anghel a tehud
a tawid a pittu a salot. Hidiiyad en katapusan hidi
a salot gapu haddi a matapos en iyamut nen Diyos.
2 Tehudak a netan a kumdn a diget a kristal a
maggapo-apoy. Mineta ku bi en nangtalu hidi ten
halimaw sakay ten letratu na sakay ten tehud a
ngaran a katumbas ni nomiru. Magtakndg hidi ten
diget a kristal, tatawid di en alpa hidi a inyatad
nen Diyos dikodi. 3 Magkansiyon hidi ten kansiyon
ni Moises a tagapagserbi nen Diyos, sakay ten
kansiyon nen Kordero;
“Panginoon a Diyos a makapangyariyan ten
atanan,
dakila sakay kahanga-hanga en gamet mu
hidi!

Siko a Hari nen bansa hidi,
Matuwid sakay tatarudan en paraan mu hidi!
4Deya i awanid manteng dikomu, Panginoon?
Deya i awanid mangpuri ten ngaran mu?

Siko la en banal! _
Atanan a bansa ay umadeni

sakay sumamba dikomu,
gapu netan nen atanan en matuwid mu hidi a
gamet.”
> Kattapos ni iyad, ay netan ku bi a binumukas
en templo dilanget, en Sagradu a Tolda a bilay nen
kasunduwan nen Diyos ay ten tolay. ¢ Linumuwas
tentemplo en pittua anghel atehud a tawid a pittu
a salot. Nakabadu hidi ti malinis sakay makasili
ten pudew na, sakay tehud hidi a baregkas a gintu
ten rakaw di. 7 Inyatad dikodi nen essa ten appat
a linalang a biyag en pittu a malukung a gintu
a putat ten iyamut nen Diyos, a biyag ti awan
ti katapusan. 8 En templo ay naputat ti asok a
gubwat ten kaluwalhatian sakay kapangyariyan
nen Diyos sakay awan ti makasaddap ten templo
mentras awan matapos en pittu a salot a tawid
nen pittu a anghel.

16

En Malukung hidi nen Iyamut nen Diyos

I Nasanig ku en mabegsak a boses a gubwat ten
templo a nangutus ten pittu a anghel, “Kammoy
dan, ibulak moy dan ten luta en lasan nen pittu a
malukung nen iyamut nen Diyos!”

2Sakaylummakad en purumeru a anghel sakay
imbulak na ten luta en lasan nen malukung na.
Kaya nagkahud ti magkaapdas sakay makadingat

a talingu en tolay hidi a tehud a marka nen hali-
maw, sakay en sinumamba hidi ten letratu na.

3 Imbulak nen kaduwwa a anghel en lasan nen
malukung na ten diget. En dinom ay nagin kuman
a digi ni patay a tolay, sakay natay en atanan a
linalang a mabiyag ten diget.

4 Imbulak nen katdllu a anghel en lasdn nen
malukung na ten konayan hidi sakay bukal, sakay
nagin digi bi hidi. 5 Sakay nasanig ku a kinagi nen
anghel a nakabahala ten dinom hidj,
“Makatarungan en hatul mu, siko a Banal,

a biyag nadid sakay tenhud.
6 En nangpabulos hidi ten digi nen pinili hidi nen
Diyos sakay nen propeta hidi
ay indtdenan mu ti digi a inuman di.
Iyanidapatid dikodi!”
7Sakay nasanig ku en boses a gubwat ten altar, a
kinagina,
“Tarud, Panginoon a Diyos a Makapangyariyan
ten atanan,
talaga a matuwid sakay tama en hatul mu
hidi!”

8Sakayimbulak binen kadppat aanghel enlasan
nen malukung na ten aldew. Sakay nadtdenan en
aldew ti kapangyariyan a tutudan na en tolay hidi
ten matindi a init na. 9 Ndgkatutud ngani hidi ten
matindi a init, peru embes a magsisi hidi sakay
umadag ten kasalanan di hidi sakay magpuri ten
Diyos, ay linapastangan di pa en ngaran nen Diyos
a tehud a kapangyariyan a mangpaangay ti kona
hidi haud a salot.

10 Imbulak bi nen kalimma a anghel en
lasdn nen tawid na a malukung ten trono nen

makaanteng a hayup, sakay dinumikldm en
kahariyan na. Ingkaga-kagat nen tolay hidi ten
dila di en apdds, 11 sakay linapastangan di en
Diyos gapu ten mabati di a hirap sakay ten talingu
di hidi. Peru awan bi hidi nagsisi sakay inumadag
ten gamet di hidi a magkadukas.

12 Sakay imbulak nen kadnndm a anghel en
lasdn nen tawid na a malukung ten dikal a kon-
ayan a Eufrates. Minamadiyan en konayan sakay
nagkahud ti paglakadan en hari hidi a gubwat ti
sikatan. 13Sakay mineta ku a magluwas ten ngusu
nen dragon, sakay nen halimaw, sakay nen liwat a
propeta, en tallu a magkadingat a ispiritu a kuman
a idsura ni tukak. 14 Hidi iyad ay ispiritu ni di-
monyo a maggamet ti makataka a bagay. Linebut
di en atanan a hari ti munduwiday tanni ipunan
para ten labanan ten dakila a Aldew nen Diyos a
Makapangyariyan ten atanan.

15 “Mdagsanig kam! Dumemadttdk a kona ten
kaddemat nen magtakaw! Pinagpala en pirmila a
lukag sakay nakabadu dan. Awan siya maglakad a
eklas sakay awan mepasaniki ten atubengan nen
katolayan!”

16 Sakay pinisan nen ispiritu en hari hidi ten
lugar a Armagedon ten upos ni Hebreo.

17 Kattapos ni iyad, ay imbulak nen kapittu a
anghel en lasdn nen tawid na a malukung ten
kalawakan. Sakay tehud a nagupos ti mabegsak
a gubwat ten trono ten templo, kinagi na, “Nata-
pos dan!” 18 Nagkilat, nagkaddur, sakay naglinug
ti tunay ti begsak. Iyad en kabegsdkkan a linug
sapul dikona a lalangan en tolay ti munduwiday.

19 Minahati ti tallu a bahagi en dikdl a siyudad,
sakay minawasak en siyudad hidi ti munduwi-
day. Awan ngani nakaligtas ten parusa nen
Diyos en tanyag a Babilonia. Pinainom siya nen
Diyos ten tasa nen alak nen matindi a iyamut
na. 20 Mindgkawan en atanan a puduk, sakay
mindgkawan en atanan a bukid. 2! Naguden ti
daddekal a tappeng ni iyelo a kumilu ti manga
limmapulu a kilu balang essa, sakay nagkatappelan
en katolayan. Sakay linapastangan nen katolayan
en Diyos gapu ten makaanteng a salota danasan di!

17

En Raina ni Kahalayan

1 Kéattapos, ay en essa ten pittu a anghel a tehud
a tawid a pittu a malukung ay inumadeni dikoku
sakay kinagi na, “Karon had, ta ipeta ku dikomu
ni konya a parusaan en raina ni kahalayan a
maggetnud ten dibabew nen makpal a konayan.
2 Nangalunya en hari hidi ti lutaiday ti babbiyid a
iyad, sakay linasing na en tolay hidi ti munduwi-
day ten alak nen kahalayan na.”

3Tenhud ay kedak ten kapangyariyan nen Ispir-
itu, sakay intugdnndk nen anghel ten parang.
Mineta ku haud en essa a babbi a magsakay ten ma-
didig a halimaw. En makadnteng a hayup ay tehud
a pittu a ulu sakay sapulu a saduk, sumassulat ten
babdaggi na en upos hidi a paglapastangan ten Diyos.
4En badu nen bdabbi ay inubi sakay madidig. En
alahas na hidi ay gintu, mahalaga a batu, sakay
perlas. Tatawid na en tasa a putat ten atanan a ga-
met na a sinumpa sakay makasaniki a kahalayan.



PAHAYAG 17:5 XXXIX PAHAYAG 17:12

> Nakasulat ten muding na en ngaran a tehud a
lihim a kahulugan, “En tanyag a Babilonia, en ina
nen mangngalunya hidi sakay atanan a kahalayan
tilutaiday.” 6 Sakay en pangileng ku dikona ay las-
ing ten digi nen tolay hidi nen Diyos a binabbunu
gapu kanni Jesus.

Minalisesak ten pdkketa ku dikona. 7 “Bakin
malises ka?” kagi nen anghel dikoku. “Kagiyan
ku dikomu en kahulugan nen babbi sakay en
pagsakayan na a halimaw a tehud a pittu a ulu
sakay sapulu a saduk. & En halimaw a mineta
mu ay biyag tenhud peru nadid ay patay dan;
lumitaw siya a ruway a gubwat ten abbut a tunay
ti kadsalad sakay tulos dan a mepahamak. En
tolay hidi a biyag ti lutaiday, a awan nakasulat
en ngaran di ten libru nen biyag sapul dikona
lalangan i munduwiday, ay magtaka ni metan di

en halimaw, gapu nabunu dan siya peru lumitaw
a ruway.

9 “Kailangan hdaddi en pdggintendi sakay karu-
nungan. En pittu a ulu ay en pittu a bukid a
paggetnudan nen babbi. Mangpeta bi iyad ten pittu
a hari: 10 binumagsak dan en limma dikodi, en
essa ay kasalukuyan palla a maghari, sakay en
katapusan ay awan palla dinumemat. Kaddemat
na ay awan la siya malay a maghari. 11 En hali-
maw a biyag tenhud peru nadid ay awan dan, ay
essa siya ten pittu a hari, siya en magin kawalu.
Mepahamak siya.

12 “En mineta mu a sapulu a saduk ay sapulu
a hari a awan palla nagsapul a maghari, peru
maghari hidi a kaguman nen halimaw ten alay

nen sang-odas. 13 Eessa en kagustuwan ni sapu-
luwid aiyad, sakay ipasakup di ten halimaw en ka-
pangyariyan di sakay en karapatan di. 14 Geraan
di en Kordero peru taluwan na hidi, gapu siya en
Panginoon nen atanan a panginoon sakay Hari
nen atanan a hari. Kaguman na a magtagumpay
en dinulaw na hidji, pinili, sakay en matapat hidi a
tagasunud na.”

15Kinagi bi nen anghel dikoku, “En mineta mu a
konayan hidi a paggetnudan nen babbi, ay lahi hidj,
bansa hidi, sakay upos hidi. 16 En mineta mu a
sapulu a saduk sakay en halimaw ay maiyamut
tenraina ni kahalayan. Agiwan di en atanan a ari-
ariyan na sakay lakadan di siya a eklas. Kandan
di en pilas na sakay en maburay ay tutudan di.
17Ingkaluub nen Diyos a mamagkaessa hidi sakay
ipasakup di ten halimaw en karapatan di sakay
kapangyariyan, hanggan ni awan matupad en
upos nen Diyos.

18 En mineta mu a babbi ay en tanyag a siyudad
a sassunudan nen hari hidi ti lutaiday.”

18

En Kakkabagsak ni Babilonia

1K&ttapos niiydd, ay naketadk ti essa pa a anghel
amagdibabbi a gubwat dilanget, tehud siya a dikal
a kapangyariyan. Dinumemlag i munduwiday
gapu ten kaluwalhatian na. 2 Pinumdkraw siya
ti tunay ti begsak a kinagi na, “Binumagsak dan!
Binumagsak dan en makapangyariyan a Babilo-
nia! Nadid ay pappagyanan dalla siya nen dimonyo
hidi, pagpiresuwan ten magkadukas hidi a ispiritu,

nen magkadingat a ibun, magkadingat hidi sakay
kasuklam-suklam a hayup. 3 Gapu umminom
ten alak nen kahalayan na en atanan a bansa.
Ndakpangalunya dikona en hari hidi ti lutaiday,
sakay en nigosyanti hidi ti buuwiday a mundu ay
yummaman ten mahalay na a kakkabiyag.”
4Sakay nakasanigdk ti essa pa a boses a gubwat
dilanget a kinagi na,
“Lumakad ka ti Babilonia, banuwan ku!
Dyan ka makpaggamet ten kasalanan na hidji,
tdnni awan ka maparusaan a kaguman na!
5 Gapu inumabut dan dilanget en kakpal nen
kasalanan na hidi,
sakay awan malimunan nen Diyos en
kadukdssan na.
6 Gamitan moy dikona en ginamet na dikomoy,
gantiyan moy siya ti dubli nan ten ginamet na
dikomoy.
Putatan moy en tasa na
ti mas mapet pa a alak nan ten impenom na
dikomoy.
7 Ni konya siya a nagmataas sakay nagpakasaya
ten kalayawan,
ay ipabati moy bi dikona en kona labi hud a
kahirapan sakay kalungkutan.
Gapu pirmi na a kakkagiyan a,
‘Sikan ay raina a pappuriyan!
Awandk bilu,
sakay awandak makaennam ti kalungkutan!’
8 Gapu ti iydd ay magsabay-sabay a dumemat
dikona en salot hidi ten luub nen essa a

aldew:
saket, kalungkutan, sakay alap;

sakay tdnggabban siya ni apoy.
Gapu makapangyariyan en Panginoon a
Diyos a manghatul dikona.”

9 Maglungkut sakay magsanget en hari hidi
a nangalunya dikona, sakay ndkpagsaya ten
kalayawan dikona, mentras a tattan-awdn di en
asok nen natutud a siyudad. 10 Mamdgtaknag la
hidi ten adeyu gapu ten anteng di a medamay ten
danasan na a parusa. Kagiyan di a, “Kakakagbi
en dakila a Babilonia, en matatag a siyudad! Essa
la a odas ay natapos en hatul ten dakila sakay
makapangyariyan a Babilonia!” 11 Gapu dikona
ay mamagsangetan bi sakay magdalamhati en
nigosyanti hidi ti munduwiday, gapu awan dan ti
mamali ten laku di hidi. 12 Awan dan ti mamali
ten gintu di, silber, alahas sakay perlas, damit a
lino, seda, damit a inubi sakay madidig, atanan
a magkasarrub a kayu, sakay en kagamitan hidi a
gubwat ten paseng ni elepanti, magkamahal hidi a
kayu, tangsu, bakal, sakay marmol. 13 Awan ddn ti
mamali ti kanela sakay rikadu, kamanyang, mira
sakayinsenso, alak sakaylangis, arina sakay trigo,
baka sakay tupa, kabayu sakay karuwahe, alipin
hidi, sakay pati biyag ni tolay. 14 Kagiydn nen
nigosyanti hidi dikona a, “Awan dan en atanan
a gaggustuwan mu. En atanan a kayamanan mu,
pati en kagandaan mu ay nepahamak a kaguman
mu sakay awan dan keketan nen katolayan maski
nikan!” 15 Awan umadeni en nigosyanti hidi a
yinumaman ti siyudadid a iyud gapu manteng
hidi a medamay ten paghirap na. Mamagsangetan
hidi sakay magdalamhati. 16 Kagiyan di a,
“Makadanteng en nangyari ten tanyag a siyudad!

Nabaduwan siya tenhud ti lino, damit a inubi
sakay madidig, sakay nadikurasyonan ti alahas,
gintuy, sakay perlas! 17 Ten luub la nen essa a odas
ay mindgkawan atananid a hidi iyud!”

Magtan-aw ten adeyu en kapitan hidi, en
pasaheru hidi, sakay en tripulanti hidi ten
sasakyan hidi a pangdiget, kona bi hud ten
atanan nen maghanapbuhay hidi ten diget.
18 Mamagsangetan hidi mentras a &elingdn di
en asok a maggubwat haud, kinagi di a, “Awan
ti kaparehu ti katanyagan i siyudadid a iyan!”
19 Dinattonan di ti abu en ulu-ulu di sakay
mamagsangetan hidi a kinagi di, “Makadanteng!
Makadanteng en nangyari ten dakila a siyudad!
Yinumaman en atanan a dinumung dikona.
Peru ten alay la nen essa a odas ay nawanan
ti kuwenta!”

20 Magsaya ka, langet, gapu ten nangyari
dikona! Magsaya kam, sikam a tolay hidi nen
Diyos, apostol hidi sakay propeta! Ta hinatulan
dan siya nen Diyos gapu ten ginamet na dikomoy!

21 Sakay nangdgkat en essa a makapangyariyan
a anghel ti batu a kuman a kadikal ni gilingan
a batu. Imbatikal na iyud ten diget sakay ki-
nagi na, “Kona haddi en pangbagsak ten tanyag a
siyudad a Babilonia, sakay awan dan keketan a
ruway! 22 Awan dan masasanig dikona en boses
nen mangngansiyon hidi sakay en tugtugan ten
alpa, plauta, sakay trumpeta! Awan dan ti keke-
tan dikona a magkahusay a tarabahador, sakay
awan dan masasanig en tannug nen gilingan hidi!
23 Awan dan siya madedemlagan a ruway maski
ni essa a simbuwan. Awan ddn masasanig en

magkasaya a boses nen ikasal hidi. Gapu nagin
makapangyariyan ti munduwiday en nigosyanti
na hidi sakay dinaya na en atanan a bansa ten
pamamag-itan nen anting-anting na.”

24 Pinarusaan siya gapu pinabulos na en digi
nen propeta hidi, en tolay hidi nen Diyos, sakay en
atanan a binunu ti munduwiday.

19

1 Kattapos iyad, ay nasanig ku en mabegsdk a
boses a kuméan a boses ni tunay ti kakpal ni
tolay dilanget. Magkansiyon hidi ti kona haddi,
“Puriydn en Panginoon! En kaligtasan ay ten
karangalan, sakay kapangyariyan ay kao la nen
Diyos! 2 Matuwid sakay tama en paghatul na! Hi-
natulan na enraina nen kahalayan a mangpadukas
ten tolay ti lutaiday ten pamamag-itan nen ka-
halayan na. Pinarusaan siya nen Diyos gapu
ten pangbunu na ten tagapagserbi hidi nen Pangi-
noon!” 3 Ingkansiyon di a ruway, “Puriydn en
Panginoon! Awan tiimang a magdisunu en asok a
gubwat ten natutud a siyudad!” 4 En duwapulu ay
ti dppat a tagapangasiwa sakay en dppat a linalang
a biyag aylinumuhud sakay sinamba di en Diyos a
maggetnud ten trono. Kinagi di a, “Amen! Puriyan
en Panginoon!”

En Handaan ten Kasal nen Kordero
5 Tehud a nagupos a gubwat ten trono a kinagi
na, “Puriydn moy en Diyos tam, atanan moy a
tagapagserbi na, magkataas oni magkababa, sikam
a tehud a banal a anteng dikona!” 6 Kdttapos ay
nasanig ku en kuman a boses nen tunay ti kakpal

ni tolay. Kuman a tadnnug ni dikdal a tapaw sakay
galungogung ni kaddur hidi. Kinagi di, “Puriyan
en Panginoon! Gapu maghari en Panginoon tam a
Diyos a Makapangyariyan ten atanan! 7 Magsaya
kitam! Puriyan tam siya gapu adeni dan en kasal
nen Kordero. En babbi a kakasal na ay inhanda na
dan en sadili na, 8 nabaduwan dén siya ti malinis
sakay tunay ti pudew a damit a lino.” En lino ay
tanda nen magkaganda hidi a gamet nen tolay hidi
nen Diyos.

9 Sakay kinagi nen anghel dikoku, “Isulat mu
iddi: pinagpala en inimbitaan hidi ten kasal
nen Kordero.” Sakay intongku na pa a ki-
nagi, “Iyad ay tatarudan a upos hidi nen Diyos.”
10 Lummuhuddk ten atubengan na tanni sumam-
badk dikona, peru kinagi na dikoku a, “Dyan mu!
Kaparehuwdk mu la a alipin, sakay kona bi ten
mannampalataya hidi a nagpatunay tungkul kdnni
Jesus. En Diyos i sambaan muwid, gapu en katu-
tuhanan a impahayag kanni Jesus ay siya en gustu
a kagiyan nen impahayag nen propeta hidi!”

En Magkabayu ten Mapudew a Kabayu

11 Kallipas ni iydd ay nabukasan dilanget,
sakay neta ku en kabayu a mapudew. En
magkabayu ay ngangngaranan a Matapat sakay
Tatarudan, gapu matuwid siya a maghatul sakay
maékgera. 12 Magbaga a kumdan a apoy en mata
na, sakay nakuronaan siya ti makpal a kurona.
Sumassulat ten baggi na en ngaran na, peru siya
la i makatukuyid ten kahulugan na. 13 Putat
ti digi en badu na. Sakay en pagdulaw dikona
ay “Upos nen Diyos.” 14 Umunonud dikona

en sundalu hidi dilanget, a nakabadu hidi ti
malinis sakay mapudew a lino, sakay magkabayu
bi hidi ti magkapudew a kabayu. 15 Linumuwas ten
ngusu na en matalas a ispada, tdnni gamitan na a
pangtalu ten bansa hidi. Pamahalaan na hidi iyad
ten pamamag-itan nen sarukud a bakal, sakay
pagbulusan na a gubwat ten pagpaspdssan ti ubas
enalakneniyamutnen Diyos a Makapangyariyan
ten atanan. 16 Sumdssulat ten badu na sakay ten
pengkel na en ngaran a kona haddi, “Hari nen
atanan a hari sakay Panginoon nen atanan a
panginoon.”

17Netan ku bi en anghel a magtakndg ten aldew.
Dinulaw na en ibun hidi ten kalawakan, “Kamon
had, magipun-ipun kam para ten dikdal a handaan
nen Diyos! 18 Kandn moy en pilas nen hari hidji,
nen kapitan hidi, nen sundalu hidi, nen kabayu
hidi sakay nen mdgkabayu hidi. Kandn moy bi
en pilas nen atanan a tolay, alipin sakay malaya,
magkababa sakay magkataas!”

19 Sakay netan ku a namagipun-ipun en hali-
maw sakay en hari hidi ti lutaiday, kaguman en
sundalu di hidi tanni geraan di en magkabayu sakay
en sundalu na hidi. 20 Minadikdp en halimaw,
kona bi hud ten liwat a propeta a maggagamitan ti
himala ten atubengan nen halimaw tanni dayaan
en tolay hidi a tehud a tatak nen halimaw sakay
sinumamba ten letratu na. En halimaw sakay
ten liwat a propeta ay imbatikal a biyag ten apoy
a maggerab a asupre. 21 En sundalu di hidi ay
nabunu ten pamamag-itan nen ispada a linu-
muwas ten ngusu nen magkabayu. Nabdssug en
ibun hidi a magkakanan ten bangkay di hidi.

20

En Sanglibu a Taon

1 Kattapos ni iyad ay naketadk ti anghel a
magdibabbi a gubwat dilanget, tatawid na en dikal
a kadena sakay en susi nen abbut a awan ti ka-
parehu ti kadsalad. 2 Dinuklos na en dragon, en
matanda dan a biklat a awan ti agum nan en
Diyablo oni Satanas. Pinungu siya nen anghel
ten alay nen sanglibu a taon. 3 Intdpduk siya nen
anghel ten abbut a awan ti kaparehu ti kadsalad,
sakay insiradu en pintuwan na sakay tinatakan
tdnni awan siya makaluwas sakay mangdaya ten
bansa hidi hanggan ni awan matapos en sanglibu
ataon. Kattapos niiyud ay mapalaya siya ti sabadit
a panahun.

4 Sakay naketadk ti katronowan, sakay en
maggetnud hidi haud ay naatdenan ti karapatan a
maghatul. Netan ku bi en kaluluwa nen tolay
hidi a pinaputolan ti ulu gapu ten pagpatunay di
kanni Jesus sakay ten pagpahayag di ten upos nen
Diyos. Awan hidi sinumamba ten halimaw oniten
letratu na, sakay awan di bi tinanggap en marka
na ten muding di oni ten lima di. Biniyag hidi
a ruway tanni makpaghari kanni Cristo ten alay
nen sanglibu a taon. 5 Iyad en kapurumeruwan
a pangbiyag ten patay hidi. En agum a patay ay
biyagan bi a ruway Kkallipas nen sanglibu a taon.
6 Tunay a pinagpala en kaguman hidi ten pu-
rumeru a pagbiyag a ruway ten patay hidi. Awan ti
kapangyariyan dikodi en kaduwwa a kamatayan;
magin padi hidi nen Diyos sakay ni Cristo, sakay

makpaghari hidi dikona ten alay nen sanglibu a
taon.

En Kdkkatalu ni Satanas

7 Kéttapos nen sanglibu a taon ay palayadn ti
Satanas ten kakkepiresu na. 8 Lumuwas siya sakay
dayadn na en bansa hidi ti munduwiday, iyad
en Gog sakay Magog. Ipunan na hidi a atanan
sakay ikuyug na a mdakpaggera. En kakpal di ay
kona ten kakpal nen baybay ten gilid nen diget.
9 Kinumalat hidi ti buuwiday a mundu sakay
pinalebutan di en kampu nen tolay hidi nen Diyos
sakay en siyudad a minahal na. Peru naguden
ti apoy a gubwat dilanget sakay tindnggab na en
atanan a kaguman ni Satanas. 10 Sakay en Diyablo
anangdaya dikodi ay imbut ten diget a apoy sakay
asupre, haud bi en nangbutan ten halimaw sakay
ten liwat a propeta. Had dan hidi haud a ma-
magkakaguman a pahirapan aldew ay ti gibi, a
awan ti katapusan.

En Katapusan a Pdghatul

11 Kattapos ni iydd ay netan ku en dikdl a trono a
mapudew sakay en maggetnud haud. Minawan en
luta ay ten langet ten atubengan na, sakay awan
dan minetan a ruway. 12 Netan ku en ndgkatay hidi
a magtakndg ten atubengan nen trono, magkataas
ay ti magkababa, sakay binuklat en libru hidi.
Binuklat en essa pa a libru, en libru nen biyag.
Hinatulan en nagkatay hidi ayun ten ginamet di,
ayun ten ndgkesulat ten libru hidi. 13 Inluwas
nen diget en nagkatay hidi a ked haud. Inluwas
bi nen Kamatayan sakay nen lugar nen patay
hidi en nagkatay hidi a ked dikodi. Hinatulan en

atanan ayun ten ginamet di. 14 Kattapos ay imbut
bi ten malawak a apoy en Kamatayan sakay en
lugar nen patay hidi. En malawak a apoy ay en
kaduwwa a kamatayan. 15 Imbut ten malawak a
apoy en deyaman a awan nakasulat en ngaran na
ten libru nen biyag.

21

En Bigu a Langet sakay en Bigu a Luta

1 Kéttapos ni iydd ay netan ku en bigu a langet
sakay en bigu a luta. Nawan dan en dati a langet
sakay en dati a luta; awan dan bi en diget. 2 Sakay
netan ku en Banal a Siyudad, en bigu a Jerusalem
a magdibabbi a gubwat ten Diyos dilanget. Kuman
siya a en babbi a ikasal a nabihisan ti maganda,
sakay handa dan a mangtagbu ten lallaki a mak-
abinga na. 3 Nasanig ku en mabegsak a boses a
gubwat ten trono, kinagi na, “Nadid ay kapisan
dan nen Diyos en katolayan ten pappdgyanan na!
Makpdagyan siya dikodi sakay magin banuwan na
hidi. Pirmi di dan a kakaguman en Diyos sakay
siya en magin Diyos di. ¢ Sakay pahiddn na
en luwa ten mata di. Awan dan ti kamatayan,
dalamhati, pagsanget, sakay paghirap gapu linumi-
pas dan en dati hidi a bagay.”

5 Kéttapos ay kinagi nen mdaggetnud ten trono,
“Nadid ay baguwan ku dan en atanan a bagay!”
Sakay kinagina dikoku, “Isulatmu, gapu maasaan
sakay tatarudan i uposid a hidi iydd.” 6 Kinagi
na pa dikoku, “Natapos dan! Sikdn en Alpha
sakay en Omega, en sapul sakay en katapusan.
Ni deyaman en mauwaw ay atdenan ku ti dinom

a awan ti bayad a gubwat ten bukal a makapan-
gatadd ti biyag; 7 iydd en matanggap nen mag-
tagumpay. Sakay sikan ay magin Diyos na, sakay
siya bi ay magin anak ku. 8 Peru makadnteng
en mangyari ten arsot hidi, ten taksil hidi, ten
magkasayaan hidi ten kasuklam-suklam a kaha-
layan, ten magbabonu hidi, ten mangngalunya hidji,
ten magdipor hidi, ten mdagsamba hidi ti diyos-
diyosan, sakay ten atanan nen mdagkabuli hidi. En
magin kabunong di ay en malawak a gumaggitang
a asupre. Siya iyad en kaduwwa a kamatayan.”

En Bigu a Jerusalem

9 Inumadeni dikoku en essa ten pittu hidi a
anghel a tehud a tatawid a pittu a malukung a pu-
tat ten pittu a katapusan a salot. Kinagina, “Karon
had, ta ipeta ku dikomu en babbi a magin kabinga
nen Kordero.” 10 Inggiyyadk nen kapangyariyan
nen Ispiritu, sakay inyangaydk nen anghel ten
tunay ti langkaw a bukid. Impeta na dikoku en
Jerusalem, en Banal a Siyudad a magdibabbi a
gubwat ten Diyos dilanget. 11 Magdemlag iyad
gapu ten kaluwalhatian nen Diyos; magkilapkilap
a kona ten batu a alahas, kona ten haspe, sakay
diamante a maletmang a kona ten kristal. 12 En
kudal na a pader ay mabagal, malangkaw, sakay
tehud a sapulu ay ti duwwa a pintuwan, sakay
balang essa a pintuwan ay tehud a magbhantay a
anghel. Sumassulat ten pintuwan hidi en ngaran
nen sapulu ay ti duwwa a lahi ni Israel. 13 Tehud
a tallu a pintuwan ten balang panig: tallu ten
dandag ti sikatan, tallu ten danag ti abagatan, tallu
ten dandag ti dmyanan, sakay tallu ten danag ti

sardmman. 14 En kudal nen siyudad a pader ay
tehud a sapulu ay ti duwwa a pundasyon sakay
nakasulathaud enngaran nensapuluay tiduwwa
a apostol nen Kordero.

15 En anghel a nanguron dikoku ay tehud a
tatawid a pagsukat a gintu tanni sukatdn na en
siyudad, kona bi ten pintuwan na hidi sakay ten
kudal na a pader. 16 Kuwadradu en sukat nen
siyudad, parehu en katakdug na ten labang na.
Dikona sinukat nen anghel en siyudad ay 2,400
a kilumetru en katakdug na, kona bi hud en la-
bang na sakay en kalangkaw na. 17 Sinukat na
bi en kudal a pader ay &nndm a pulu ay ti limma
a metros en kalangkaw na, ayun ten tawid nen
anghel a pagsukat. 18 Batu a haspe en ginamit
ten kudal a pader, sakay en siyudad ay puru a
gintu, maletmang a kona ten kristal. 19 En pun-
dasyon hidi nen kudal ay napagandaan ti atanan
a magkahalaga a batu. En purumeru ay haspe,
en kaduwwa ay safiro, en katallu ay kalsedonia,
en kadppat ay esmeralda, 20 en kalimma ay onise,
en kadnnam ay kornalina, en kapittu ay krisolito,
en kawalu ay berilo, en kasiyam ay topasyo, en
kasapulu ay krisopraso, en kasapulu ay ti essa ay
hasinto, en kasapulu ay ti duwwa ay amatista.
21En sapulu ay ti duwwa a pintuwan ay perlas, en
balang essa a pintuwan ay nayari ti eessa a perlas.
En kakarsada ten siyudad ay puru a gintu, sakay
maletmang a kona ten kristal.

22 Minapansin ku a awan ti templo ten siyudad
gapu mismu a en Panginoon a Diyos a Makapang-
yariyan ten atanan sakay en Kordero en mage-

templo haud. 23 Awan dan kailangan en aldew
oni en bulan para mangdemlag ten siyudad,
gapu en kaluwalhatian nen Diyos en mangdemlag
haud, sakay en Kordero ay siya en simbuwan.
24 Maglakad ten demlag na en atanan a tolay,
sakay itugan nen hari hidi ti lutaiday en kaya-
manan di haud. 25> Permanenti a bukas ti buu a
maghapun en pintuwan hidi nen siyudad gapu
awan dan magkahud ti gibi haud. 26 Iyangay
ten siyudad en kayamanan sakay karangalan nen
bansa hidi. 27 Peru awan makasddddp haud en
dnyaman a bagay a madingat ten pangileng nen
Diyos. Hidi iydd en maggamet hidi ti madukas,
sakay en magkabuli hidi. Nan makasaddap laid ten
siyudad ay en nakasulat en ngaran di ten libru
nen biyag a ked ten Kordero.

22

1Impeta bi dikoku nen anghel en konayan nen
dinom a makapangatad ti biyag. En dinom na a
tunay ti letmang a kona ten kristal ay magbulos a
gubwat ten trono nen Diyos sakay nen Kordero,
2 sakay magbulos ten ditdngnga nen karsada ten
siyudad. Ten magdili-dilipot a dandg nen dinom
ay tehud a kayu a makapangatad ti biyag. Mag-
bunga ti sapulu ay ti duwwa ti sataon, essa kada
bulan, sakay en duun di ay makapagpapiyya ten
saket nen tolay hidi. 3 Awan ti ketan haud a
dnyaman a sinumpa nen Diyos.

Ketanid ten siyudad ay en trono nen Diyos
sakay nen Kordero, sakay sambadan siya nen taga-
pagserbi na hidi. 4 Ketan di en rupa na, sakay
mesulat ten muding di en ngaran na. > Awan

dan ti gibi haud, kaya awan dan hidi mangailan-
gan ti simbuwan oni demlag nen aldew, gapu en
Panginoon a Diyos en magin simbuwan di, sakay
maghari hidi haud ti awan ti katapusan.

En Kdddemat ni Jesus

6 Sakay kinagi nen anghel dikoku, “Maasaan
sakay tatarudan hidi iyad a upos. En Panginoon
a Diyos, a nangkaluub ten Ispiritu na ten propeta
hidi, en nangutus ten anghel na a ipakapospos ten
tagapagserbi na hidi en bagay hidi a adeni dan a
mangyari.”

7 Sakay kinagi ni Jesus, “Mdgsanig kam!
Pademattdk dan! Pinagpala en mangtupad ten
propesiya hidi ti libruwid a iddi!”

8 Sikdn a ti Juan en nakasanig sakay naketa
ti atananid a iyad. Pdakkasanig ku sakay pakketa
ti atananid iyad, ay linumuhuddk ten atubengan
nen anghel a nangpeta dikoku ti atananid a iyad
tdnni sumamba dikona. 9 Peru kinagi na, “Dyan
mu! Alipinak bi a kaparehu mu, sakay kona bi ten
kakkapatkaka mu hidi a propeta, sakay ten atanan
a mangsunud ten upos hidi ti libruwid a iddi. En
Diyos i sambaan muwid!”

10 Sakay kinagi na bi dikoku, “Dyan mu ilihim
en propesiya hidi a ked ti libruwid a iddi, gapu
adeni dan hidi iydd a mangyari. 11 En méggamet ti
madukas ay magtulos a magpakadukas, en mad-
ingat ti kakkabiyag ay magtulos a magpakadingat.
En malinis ti kdkkabiyag ay magtulos a magpakali-
nis, sakay en banal ti kakkabiyag ay magtulos a
magpakabanal.”

12 Sakay kinagi ni Jesus, “Madagsanig kam!
Pademattdk dan! Tawid ku en piremyu hidi a
iyatad ten balang essa ayun ten ginamet na!
13 Sikan en Alpha ay ten Omega, en purumeru ay
ten dimudyan, en sapul ay ten katapusan.”

14 Pinagpala en manglinis hidi ten badu di
gapu maatdenan hidi ti karapatan a kuman ten
bunga nen kayu a makapangatad ti biyag, sakay
sumdadddp ten siyudad. 15 Peru mawarak ten
luwas nen siyudad en kuman hidi a paggisipan
ni asu, en magdipor hidi, en mangngalunya hidi,
en magbabonu hidi, en magsamba hidi ti diyos-
diyosan, sakay en mdagkabuli hidi ten upos ay ten
gamet.

16 «Sikan ti Jesus, en nangutus ten anghel ku
tanni ipahayag na dikomoy a ked ten simbaan hidi
i bagayid a hidi iyad. Gubwatak ten lahi ni David;
sikdn en mademlag a talang-umaga.”

17 Kinagi nen Ispiritu sakay nen babbi a ikasal,
“Karon had!”

Atanan nen makasanig hidi haddi ay magkagi bi
a, “Karon had!”

Umadeni en deyaman a mauwaw; mangalap en
masor ten dinom a makapangatad ti biyag; awan
iyad ti bayad.

Katapusan
18Sikan a ti Juan ay mangatad ti babala ten deya-
man a makasanig ten propesiya hidi ti libruwid
a iddi; ni deyaman en mangdagdag ten lasan ni
libruwid a iddi, ay dagdagan nen Diyos ti parusa;
idagdag dikona en salot hidi a nakasulat haddi.
19 Sakay ni deyaman en mangibut ti &nyaman ten

propesiya hidi a ked haddi ay ibutan bi nen Diyos
ti karapatan ten bunga nen kayu a makapangatad
ti biyag, sakay ten Banal a Siyudad a nabanggit
haddi.

20 Kinagi nen magpatunay ti atananid iyad,
“Tatarudan! Pademattak dan!”

Dumemat ka dan nakuwan, Panginoon a Jesus!

21 Matanggap nakuwan nen atanan en pagpa-
pala nen Panginoon a ti Jesus!

Amen.

